
 

 

 

 

 

 

 

Nuuk, ulloq. 24. Juni 2020 

Inatsisartut suleriaasiat § 37 malillugu, immikkoortoq 1 naapertorlugu matumuuna 

Naalakkersuisunut apeqqut imaattoq saqqummiuppara: 

Naalakkersuisunut apeqqutit: 

1. Nunatsinni suliassarpassuarnut Dronet atortarnissaat Naalakkersuisut siuarsarniarpaat? 

2. Dronet pillugit malittarisassatigut inatsisitigullu naleqqussaaneq Naalakkersuisut 

sulissutiginiarpaat? 

3. Kalaallit Nunaanni Dronenik atuineq ineriartortitsinissarlu pillugit qanoq iliuusissatut 

pilersaarummik Naalakkersuisut suliaqarniarpat? 

4. Nunatsinni Dronenik atorluaanissamik ilisimasalinnit kalaallinit Naalakkersuisut 

saaffigineqarsimanertik ilassilluarpaat? 

5. Arktisk Drone Center-imik Nunatsinni pilersitsinissaq, Naalakkersuisut tapersersorpaat?  

(Inatsisartuni ilaasortaq Jens Napãtôk, Partii Naleraq) 

Tunngavilersuut: 

Dronet nunarsuarmi atugaanerat annertusiartuinnarpoq, allaat nunarpassuit sorpassuartigut 

siuariartornerminni Dronenik atuinerat annertusiartuinnarluni, taamaasiorput Dronenik 

atuinermikkut sukkanerusumik akikinnerusumillu ingerlatsisinnaalersaramik. Taamaasillutillu 

pissusitoqqat atuinnarlugit angupallassinnaanngisatik piaarnerusumik angusaalerlugit. 

Uagut nunatsinni issittormiulluta aammalu inuit ikittunnguulluta nunarujussuarmi imminnut 

ungaseqisunik inoqarfeqarluta Dronet atorlugit sorpassuartigut naammassisaqarsinnaassuserput 

qaffassarsinnaagipput nalunanngilaq, aammalu sorpassuartigut ingerlatsinerni 

akikillisaaterujussuanngorsinnaasoq nalunarani.  

Ullumikkut Nuntasinni Dronet atorlugit film-miliortarnerit ingerlanneqartarput, aamma 

nalunngilarput suliffeqarfiit assigiinngitsut susassaqarfimmik iluani nakkutiliinerminni atortaraat. 

Siunissami Dronet atorlugit Nunatta killeqarfiinik, sinerissami, nunamilu nakkutilliinerit, piniakkanik 

kisitsisarnerit, inunnik ujaasinerit, annaassiniarnermi sullissinerit, nakorsaatinik pajukkasuarnerit, 

allakkanik poortukkanillu assartuinerit, ilami ALLAAT nunap assiliornerit 

ingerlanneqartarsinnaalertariaqarput. 

Ullumikkut kalaaleqativut amerliartorput Drone-nik ilisimasaqarlualersut, pikkorissut taakkua 

Nunatsinniit atorluarneqarnissaat pisariaqarluinnarpoq.  

Kissaatigaara apeqqutima ullut sulliviit naliginnaasut qulit iluanni akineqarnissaat. 


